14-mavzu: Ijara.
Reja:
1. Ijara hisobining qo’llanilishi va atamalar
2. Moliyaviy va operativ ijara
3. Ijarachilarning va ijaraga beruvchilarning moliyaviy hisobotlarida ijaraning aks ettirilishi

1. Ijara hisobining qo’llanilishi va atamalar
17-sonli Buxgalteriya hisobining xalqaro standarti hisoblanuvchi “Ijara” hisobida quyidagilardan tashqari hamma ijara kelishuvlarni hisobga olishda qo‘llanilishi kerak:[footnoteRef:1] [1:  IAS 17 (Buxgalteriya hisobining xalqaro standarti 17) Ijara (tarjima). www.mf.uz – O’zbekiston Resppublikasi Moliya Vazirligi] 

1) neft, foydali qazilmalar, tabiiy gaz va shunga o‘xshash qaytadan tiklanmaydigan resurslarni qidirish yoki foydalanish bilan bog‘liq bo‘lgan ijara kelishuvlari;
2) videoyozuvlar, pesalar, qo‘l yozmalar, kinofilm, patentlar va avtorlik huquqlari kabi moddalar bo‘yicha litsenziya shartnomalari.
Ijara - ijaraga beruvchi ijarachiga bir yoki bir necha to‘lovlar evaziga kelishilgan muddat davomida aktivdan foydalanish huquqini berishini ko‘zda tutadigan kelishuv hisoblanadi.[footnoteRef:2] [2:  IAS 17 (Buxgalteriya hisobining xalqaro standarti 17) Ijara (tarjima). www.mf.uz – O’zbekiston Resppublikasi Moliya Vazirligi] 

Ijara muddatining boshlanishi – ijarachi ijaraga olingan aktivdan foydalanish huquqini amalga oshirib boshlashi mumkin bo‘lgan sana. Bu ijarani dastlabki tan olish (ya’ni ijara natijasida paydo bo‘ladigan tegishli aktivlar, majburiyatlar, daromad yoki xarajatlarni tan olish) sanasi.
Minimal ijara to‘lovlari – ijara muddati davomida ijarachi tomonidan to‘lanadigan yoki to‘lanishi talab etilishi mumkin bo‘lgan to‘lovlar bilan quyidagi summalar, bundan shartli ijara hamda ijaraga beruvchiga to‘lanadigan yoki qoplanadigan xizmatlar haqi va soliqlar mustasno.

2. Moliyaviy va operativ ijara
Moliyaviy ijara – aktivga egalik qilish bilan bog‘liq deyarli barcha xatarlar va mukofotlarni kelishuvning bir tomonidan boshqa tomoniga o‘tkazuvchi ijara. Egalik huquqi pirovardida o‘tkazilishi yoki o‘tkazilmasligi mumkindir. 
Operativ ijara – moliyaviy ijaradan tashqari boshqa hamma ijara kelishuvlari.
Muddatidan oldin bekor qilinmaydigan ijara – bunday ijara faqat quyidagi hollarda mudatidan oldin bekor qilinishi mumkin: 
(a) qandaydir ehtimoli kam shartli hodisaning ro‘y berishi natijasida;
(b) ijaraga beruvchi tomnidan ruxsat berilishi natijasida;
(c) ijarachi aynan shu aktivni yoki ekvivalent aktivni ijara qilish bo‘yicha yangi kelishuvni aynan shu ijaraga beruvchi bilan tuzganida; yoki
(d) ijarachi tomonidan shunday qo‘shimcha to‘lov amalga oshirilganidaki, bunda ijara boshlanishi paytida ijara kelishuvining davom qilishi yetarli darajada aniq bo‘ladi.[footnoteRef:3] [3:  IAS 17 (Buxgalteriya hisobining xalqaro standarti 17) Ijara (tarjima). www.mf.uz – O’zbekiston Resppublikasi Moliya Vazirligi] 

Ijaraning tasniflanishi ijaraga beriladigan aktivga egalik qilish bilan bog‘liq xatarlar va mukofotlar qay tarzda ijaraga beruvchi yoki ijarachi o‘rtasida taqsimlanishiga asoslanadi.
1) Ijara moliyaviy ijara sifatida aktivga egalik qilish bilan bog‘liq deyarli barcha xatarlar va mukofotlar kelishuvning bir tomonidan boshqa tomoniga o‘tkazilsa.
2) Operativ ijara sifatida aktivga egalik qilish bilan bog‘liq deyarli barcha xatarlar va mukofotlar kelishuvning bir tomonidan boshqa tomoniga o‘tkazilmasa




3. Ijarachilarning va ijaraga beruvchilarning moliyaviy hisobotlarida ijaraning aks ettirilishi
Ijaraning moliyaviy ijara sifatida tasniflanishiga alohida yoki birgalikda olib kelishi mumkin bo‘lgan omillar:
· (a) ijarachi ijara kelishuvini bekor qilishi mumkin bo‘lsa, ijaraga beruvchining bunday bekor qilish bilan bog‘liq bo‘lgan zararlari ijarachining hisobiga qoplanishi;
· (b) qoldiq qiymatining haqqoniy qiymatidagi o‘zgarishlardan kelib chiqadigan foyda va zararlar ijarachining hisobiga olib borilsa (masalan, ijara muddati oxirida sotishdan tushumlarning eng ko‘p qismiga teng bo‘ladigan ijara haqidan chegirma shaklida); va
· (v) ijarachi ijarani ikkinchi muddatga bozor narxidan ancha past bo‘lgan ijara haqi evaziga davom qilish huquqiga ega bo‘lsa.
Ijarachilarning moliyaviy hisobotlarida ijaraning aks ettirilishi
Ijara muddatining boshlanishida, ijarachilar moliyaviy ijarani moliyaviy holat to‘g‘risidagi hisobotlarda aktivlar va majburiyatlar sifatida tan oladi. Bu aktivlar va majburiyatlar quyidagi qiymatlardan eng kamrog‘i bo‘yicha tan olinadi: ijara boshlanishi paytidagi ijaraga olingan aktivning haqqoniy qiymati yoki minimal ijara to‘lovlarning keltirilgan qiymati. Minimal ijara to‘lovlarining keltirilgan qiymatini hisoblashda diskont stavkasi sifatida ijarada ko‘zda tutilgan foiz stavkasi ishlatiladi, agar uni aniqlashni amaliy iloji bo‘lsa; aks holda, ijarachi uchun qarz kapitalining o‘sib boruvchi stavkasi olinadi. Har qanday dastlabki bevosita xarajatlar aktiv sifatida tan olinadigan summaga qo‘shiladi.




Tayanch iboralar

Nazorat va mulohaza uchun savollar
1. Ijaraning mazmuni nimadan iborat?
2. Ijaraning boshlanishi deb qanday fursat tan olinishi kerak?
3. Minimal ijara to’lovi nima?
4. Moliyaviy hisobotning qanday turlari bor?
5. Ijaraga oluvchida ijara bilan bog’liq operatsiyalarni aks ettirishning o’ziga xos xususiyatlari qanday?
6. Dastlabki bevosita xarajatlarga qanday xarajatlar kiritiladi?
7. Dastlabki tan olish qanday amalga oshiriladi?

